
RRiShabhagItA from Bharatamanjari of Kshemendra

ரு’ஷப⁴கீ³தா பா⁴ரதமஞ்ஜர்யாம் க்ஷேமேந்த்³ரவிரசிதா

ஏதத்பிதாமஹேநோக்தம் ஶ்ருத்வா ஸர்வம் ந்ரு’போசிதம் ।
ஸ்ம்ரு’த்வா து³ர்யோத⁴நகதா²ம் நி:ஶ்வஸ்யோவாச த⁴ர்மஜ:॥ 13.488॥
ஆஶா மமாபூ⁴த்³விபுலா ஸததம் த்⁴ரு’தராஷ்ட்ரஜே ।
யதா² வநநிவ்ரு’த்தேஷு ஸா மாஸ்மாஸு விதா⁴ஸ்யதி ॥ 13.489॥
ஸர்வதா² யுத்³த⁴ருசிநா ப்ரத்யாக்²யாதே ஜநார்த³நே ।
ஆஶா விப²லதாம் நீதா ஸா தேந மம ஸம்வ்ரு’தா ॥ 13.490॥
தஸ்மாத்³வைபுல்யமாயாதாஸ்தத்³ப⁴ங்கே³ து:³ஸஹா: ஶுச: ।
நிவர்தந்தே கத²ம் நாம கத்²யதாம் மே பிதாமஹ ॥ 13.491॥
ப்ரு’ஷ்டோ யுதி⁴ஷ்டி²ரேணேதி புந: ஶாந்தநவோऽப்³ரவீத் ।
ஆஶா ஸுமஹதீ பார்த² த³ஶா ஜீவிதஹாரிணீ ॥ 13.492॥
ஹைஹயோ ராஜபுத்ர: ப்ராக்ஸுமித்ரோ நாம காநநே ।
ஜவாத³நுஸஸாரைகம் குரங்க³ம் வேக³வத்தரம் ॥ 13.493॥
ஸமேஷு தருகுஞ்ஜேஷு ஶ்வப்⁴ரேஷு விஷமேஷு ச ।
ம்ரு’கா³நுஸாரீ ஸுசிராத்ஸ த⁴ந்வீ க்லமமாயயௌ ॥ 13.494॥
ததஸ்தபோவநம் ப்ராப்ய த்³ரு’ஷ்டநஷ்டே ம்ரு’கே³ புந: ।
ஆஶாவிநாஶஸந்தப்தோ முநீநாமவிஶத்ஸபா⁴ம் ॥ 13.495॥
ஸ தாந்ப்ரணம்ய பப்ரச்ச² கஷ்டாமாஶாம் மஹத்தமாம் ।
முநிஸ்தம் வ்ரு’ஷபோ⁴ நாம ப³பா⁴ஷே ஸஸ்மிதாநந: ।
ராஜபுத்ர க்ரு’ஶாமாஶாம் ஜஹி து:³கா²நுப³ந்தி⁴நீம் ॥ 13.496॥
பூ⁴ரித்³யும்ந: புரா ராஜா வீரத்³யும்நாபி⁴த⁴ம் ஸுதாம் ।
விசிந்வந்ஹ்ரு’தமஶ்வேந ப³த³ர்யாஶ்ரமமாயயௌ ॥ 13.497॥
ததஸ்தபோவநம் ப்ராப்ய த்³ரு’ஷ்டநஷ்டே ம்ரு’கே³ புந: ।
ஆஶாவிநாஶஸந்தப்தோ முநீநாமவிஶத்ஸபா⁴ம் ॥ 13.498॥

ஸ தாந்ப்ரணம்ய பப்ரச்ச² கஷ்டாமாஶாம் மஹத்தமாம் ।
முநிஸ்தம் வ்ரு’ஷபோ⁴ நாம ப³பா⁴ஷே ஸ ஸ்மிதாநந:॥ 13.499॥
ராஜபுத்ர க்ரு’ஶாமாஶாம் ஜஹி து:³கா²நுப³ந்தி⁴நீம் ।
பூ⁴ரித்³யும்ந: புரா ராஜா வீரத்³யும்நாபி⁴த⁴ம் ஸுதம் ॥ 13.500॥
தநுர்நாம முநிஸ்தத்ர ப்ராம்ஶு: க்ரு’ஶதராக்ரு’தி: ।
து:³கா²ந்தேநாவத³த்ப்ரு’ஷ்டோ மா ராஜந்விக்லவோ ப⁴வ ॥ 13.501॥
ந வித்³யதே ஜந: கஶ்சிதா³ஶயா யோ ந ஹீயதே ।
ந ச பஶ்யாமி தம் லோகே யாசகம் யோऽபி⁴மந்யதே ॥ 13.502॥
க்ரு’தக்⁴நேஷு ந்ரு’ஶம்ஸேஷு குடிலேஷ்வலஸேஷு ச ।
ஆஶாதௌ³ர்வல்யமாயாந்தி ஶரதீ³வால்பநிம்நகா:³॥ 13.503॥
தி⁴க்தாம் க்ரு’ஶதராமாஶாம் காயஶோஷவிதா⁴யிநீம் ।
ப்ரதிஶ்ருதமஸம்ப்ராப்ய ஹ்ரு’த³யாத்பரிவர்ததே ॥ 13.504॥
புத்ரே ம்ரு’தே வா நஷ்டே வா பிதுரேகாத்மஜஸ்ய வா ।
ஆஶா த³ஹதி கா³த்ராணி ஸா க்ரு’ஶாபி மஹீயஸீ ॥ 13.505॥
வ்ரு’த்³தா⁴நாம் புத்ரலாபே⁴ஷு நித்யமாஶா ப⁴வந்தி யா: ।
ஸ்தா²விரே ஜீர்ணகாயாநாம் தா: க்ரு’ஶா அபி து:³ஸஹா:॥ 13.506॥
ப்⁴ராமயத்யாப்தமாத்ரைவ ஶோஷயத்யாயதீ க்ரு’ஶா ।
ஹந்தி மக்³நா ஜடில்யேவ தி⁴கா³ஶாம் ம்ரு’த்யுதா³யிநீம் ॥ 13.507॥
இத்யுக்த்வா தநயம் ராஜ்ஞே ஸ முநிர்தி³வ்யலோசந: ।
அத³ர்ஶயத்ஸ்வயம் சாபூ⁴த்ப்ரகடம் த⁴ர்மவிக்³ரஹ:॥ 13.508॥
அத² பப்ராச்ச² த⁴ர்மஜ்ஞம் த⁴ர்மராஜ: பிதாமஹம் ।
இதி பா⁴ரதமஞ்ஜர்யாம் க்ஷேமேந்த்³ரவிரசிதா ரு’ஷப⁴கீ³தா ஸமாப்தா ।

